
Mahapratisara Stotram

மஹாப்ரதிஸராஸ்தோத்ரம்

ௐ நம:ஶ்ரீமஹாப்ரதிஸராயை ।
யஸ்யா:ஸ்மரணமாத்ரேண ஸர்வே பாபா:க்ஷயம் க³தா: ।
யயா யுக்தோ வஜ்ரகாயோ நமஸ்தஸ்யை நமோ நம: ॥ 1॥
யாம் ஸ்மரந் ராக்ஷஸ: க்ரூரோ மாட²ரம் குக்ஷிஸம்ஸ்தி²தம் ।
ப்ராக்ஷிபத்³ கோ³விஷம் நத்³யாம் நமஸ்தஸ்யை நமோ நம: ॥ 2॥
யாऽரக்ஷத் வணிஜ: புத்ரம் க்ரூரஸர்பாத்³ வதோ⁴த்³யதாத் ।
விஷதா³ஹமுமூர்ஷும் ச நமஸ்தஸ்யை நமோ நம: ॥ 3॥
ப்³ரஹ்மத³த்தோ மஹாராஜோ யயா ரக்ஷிதமஸ்தக: ।
ரிபும் ஜித்வா விராஜோऽபூ⁴ந்நமஸ்தஸ்யை நமோ நம: ॥ 4॥
பி⁴க்ஷுர்து:³ஶீலகோ ரோகீ³ யயா கண்டே² ப்ரப³ந்தி⁴த: ।
ப்ராணாந்முக்த்வா யயௌ ஸ்வர்க³ம் நமஸ்தஸ்யை நமோ நம: ॥ 5॥
ஸமுத்³ரே போதஸங்க்ஷுப்³தே⁴ வணிஜாம் ப்ராணரக்ஷக: ।
யாம் ஸ்மரந் ஸார்த²வாஹோऽபூ⁴ந்நமஸ்தஸ்யை நமோ நம: ॥ 6॥
யஸ்யாம் ச ப்ரதிப³த்³தா⁴யாம் பா⁴ர்யாயாம் ஸுதமாப்தவாந் ।
ப்ரஸாரிதபு⁴ஜோ ராஜா நமஸ்தஸ்யை நமோ நம: ॥ 7॥
த³ரித்³ரோ யாம் ப்ரதி ஸ்ம்ரு’த்வா தீ³நாராந் ப்ரத³தௌ³ஜிநே ।
ராஜாऽபீ⁴ஷ்டப்ரதா³தாऽபூ⁴ந்நமஸ்தஸ்யை நமோ நம: ॥ 8॥
யாம் ப்ரப³த்³த்⁴வாऽஸுரைர்யுத்³த⁴ம் ஶக்ரஶ்சூடா³மணௌ ப்ரபு: ⁴ ।
லப்³த⁴வாந் விஜயம் வஜ்ரீ நமஸ்தஸ்யை நமோ நம: ॥ 9॥
யஸ்யா மந்த்ரப³லேநைவ பூர்ய பாரமிதாஶ்ச ஷட் ।
மாரா ஜிதா ஜிநைர்பு³த்³தை⁴ர்நமஸ்தஸ்யை நமோ நம: ॥ 10॥
அபதீ⁴ரோ வதா⁴ர்ஹோऽபி ப்ரக்ஷிப்த:ஸர்வஸங்கடே ।
யாம் ஸ்ம்ரு’த்வா பரிமுக்தோऽபூ⁴ந்நமஸ்தஸ்யை நமோ நம: ॥ 11॥

யயா ப³ந்தி⁴தகண்ட²ஶ்ச முக்தோऽபூ⁴த் பாபஸங்கடாத் ।
நக³ரே நாயகோऽபூ⁴ச்ச நமஸ்தஸ்யை நமோ நம: ॥ 12॥
யா சாऽபராஜிதா வித்³யா ஸர்வபு³த்³தை⁴ஶ்ச தா⁴ரிதா ।
முத்³ரிதா பா⁴ஷிதா நித்யம் படி²தா பரிதே³ஶிதா ॥ 13॥
லிகி²தா மோதி³தா ஸத்த்வஹிதாய பூஜிதா ஸதா³ ।
ஸ்ம்ரு’தா காயக³தா க்ரு’த்வா நமஸ்தஸ்யை நமோ நம: ॥ 14॥
யஸ்யா:ஸ்மரணமாத்ராந்ந து³ர்லப⁴ம் பு⁴வநத்ரயே ।
பாட²ஸ்வாத்⁴யாயநாத்³வாபி நமஸ்தஸ்யை நமோ நம: ॥ 15॥
யா வித்³யா து³ர்லபா⁴ பு³த்³தை⁴ர்வ்யாக்ரு’தா ஸுப்தஶம்ஸிதா ।
மஹதீ தா⁴ரணீ க்²யாதா ஸர்வபாபக்ஷயங்கரீ ॥ 16॥
மஹாப³லா மஹாவீர்யா மஹாதேஜா மஹத்ப்ரபா⁴ ।
மஹாகு³ணவதீ வித்³யா ஸர்வபா⁴ரவிதா³ரணீ ॥ 17॥
பாபஸந்தி⁴ஸமுத்³கா⁴தீ மாரப³ந்த⁴ப்ரமோசநீ ।
ஜநநீ போ³தி⁴ஸத்த்வாநாம் ஸர்வது³ஷ்டவிநாஶிநீ ॥ 18॥
ரக்ஷணீ போஷணீ தா⁴த்ரீ பரமந்த்ரவிகா⁴திநீ ।
கார்கோ²த³விஷயோகா³நாம் வித்⁴வம்ஸநகரீ ஶிவா ॥ 19॥
மஹாத்⁴யாநரதாநாம் ச க்³ரு’ஹ்ணதாம் லிக²தாம் ஸதா³ ।
பாடா²த்⁴யயநக்ரு’தாம் நித்யம் த³த⁴தாம் ஶ‍்ரு’ண்வதாம் ததா² ॥ 20॥
பரேப்⁴யோ தே³ஶிதா சைவ நித்யம் மநஸி பா⁴விதா ।
ஸா புஸ்தகக³தாம் க்ரு’த்வா பூஜ்யமாநா நமஸ்க்ரு’தா ॥ 21॥
ஸர்வபாபஹரீ ப⁴த்³ரா போ³தி⁴ஸம்பா⁴ரபூரிணீ ।
நமஸ்தஸ்யை நமஸ்தஸ்யை நமஸ்தஸ்யை நமோ நம: ॥ 22॥
யஸ்யா மந்த்ரப்ரபா⁴வேண ஸர்வப⁴யாந்யுபத்³ரவா: ।
து³ஷ்டா:ஸுரமநுஷ்யாஶ்ச தை³த்யக³ந்த⁴ர்வராக்ஷஸா: ॥ 23॥
க்³ரஹா:ஸ்கந்தா³அபஸ்மாரா: பிஶாசா யக்ஷகிந்நரா: ।
டா³கிந்ய: ஶாகிநீஸங்கா⁴ நாகா³ கார்கோ²த³வ்யாத⁴ய: ॥ 24॥
ஜ்வராஶ்ச விவிதா⁴ ரோகா:³ பரகர்மக்ரு’தாஸ்ததா² ।
விஷாக்³நிஶஸ்த்ரமந்த்ராணி வித்³யுத: காலவாயவ: ॥ 25॥

அதிவ்ரு’ஷ்டிரநாவ்ரு’ஷ்டி:ஸர்வஶத்ருப⁴யாநி ச ।
ததா²ந்யே பாபஸர்கா³ வா விநஶ்யந்தி ந ஸம்ஶய: ॥ 26॥
ஸர்வகார்யாணி ஸித்³த்⁴யந்தி நமஸ்தஸ்யை நமோ நம: ।
யஶ்சைதாம் தா⁴ரயேத்³வித்³யாம் கண்டே² பா³ஹௌ ச மஸ்தகே ॥ 27॥
நித்யம் ரக்ஷந்தி தே³வாஸ்தம் தை³த்யா நாகா³ஶ்ச மாநுஷா: ।
க³ந்த⁴ர்வா: கிந்நரா யக்ஷா பூ⁴தப்ரேதபிஶாசகா: ॥ 28॥
டா³கிந்யோ ராக்ஷஸா தூ³த்ய:கூஷ்மாண்டா:³ கட²பூதநா: ।
த்ரிஸந்த்⁴யம் ய: படே²ந்நித்யம் பு³த்³தா⁴ ரக்ஷந்தி தம் ஸதா³ ॥ 29॥
ப்ரத்யேகா: ஶ்ராவகாஶ்சைவ போ³தி⁴ஸத்த்வா மஹர்தி⁴கா: ।
யோகி³ந:ஸித்³த⁴மந்த்ராஶ்ச மஹாவீர்யா மஹர்ஷய: ॥ 30॥
வஜ்ரபாணிஶ்ச யக்ஷேந்த்³ர: ஶக்ரஶ்ச த்ரித³ஶை:ஸஹ ।
சத்வாரஶ்ச மஹாராஜா ப்³ரஹ்மவிஷ்ணுமஹேஶ்வரா: ॥ 31॥
நந்தி³க்ரு’ஷ்ணோ மஹாகால: கார்திகேயோ க³ணேஶ்வர: ।
பை⁴ரவா மாத்ரு’கா து³ர்கா³ஸ்ததா²ऽந்யே மாரகாயிகா: ॥ 32॥
வித்³யாதே³வ்யோ மஹாவீர்யா மஹாப³லபராக்ரமா: ।
மாமகீ ப்⁴ரு’குடீ தாரா சாங்குஶீ வஜ்ரஶ‍்ரு’ங்க²லா ॥ 33॥
மஹாஶ்வேதா மஹாகாலீ வஜ்ரதூ³தீ ஸுபாஶிகா ।
வஜ்ரமாலா மஹாவித்³யா ஸுவீர்யாऽம்ரு’தகுண்ட³லீ ॥ 34॥
வஜ்ராऽபராஜிதா சண்டீ³ காலகர்ணீ மஹாப³லா ।
ததா² த⁴ந்யா மஹாபா⁴கா³ பத்³மகுண்ட³லிரேவ ச ॥ 35॥
மணிசூடா³ புஷ்பத³ந்தீ ஸ்வர்ணகேஶீ ச பிங்க³லா ।
ஏகஜடா மஹாதே³வீ த⁴ந்யா வித்³யுந்மாலிநீ ॥ 36॥
கபாலிநீ ச லங்கேஶீ ப்³ரஹ்மக்ஷிதிகநாயிகா ।
ஹாரீதீ பாஞ்சிகாஶ்சைவ ஶங்கி²நீ கூடத³ந்திநீ ॥ 37॥
ஶ்ரீ:ஸரஸ்வதீ லக்ஷ்மீ:ஸித்³தே⁴ஶ்வரீ ஸதா³நுகா³ ।
தமேவாऽந்யேऽபி ரக்ஷந்தி யஸ்ய வித்³யா கரே ஸ்தி²தா ॥ 38॥
ஸ ப⁴வேத் ஸர்வஸத்த்வாநாம் மோக்ஷார்த²ம் ச ஸமுத்³யத: ।

நமஸ்தஸ்யை நமஸ்தஸ்யை நமஸ்தஸ்யை நமோ நம: ॥ 39॥
இதி ஶ்ரீமஹாப்ரதிஸராஸ்தோத்ரம் ஸம்பூர்ணம் ॥

